
ANNOTATSIYA  
Maqolada jamiyatning asosiy institutlarining fuqarolarning ijtimoiy, siyosiy faolligini 

oshirishdagi o‘rni, davlat va siyosiy tizim, shuningdek, fuqarolik jamiyatining mavjudligi indikatori 
darajasiga erishish yangi jamiyatlarda qay tarzda sodir bo‘lishi, xususan, Yangi O‘zbekistonda 
rivojlanish istiqbolini belgilashi prognozlari tahlil etilgan. Shu bilan birga, aynan ushbu mazmundagi 
institutlarni rivojlantirishga doir yagona konsepsiya yo‘qligi ko‘p jihatdan ijtimoiy institutlarning 
o‘zgarish tendensiyalari, uning faoliyati rivoji va transformatsiyalashuvi omillari, mexanizmlarini 
doimiy o‘rganish va ularning faoliyatida transformatsiyalashuvni fuqarolarning manfaatlari asosida 
amalga oshirishning mexanizmlarini aniqlash, rivojlantirish bilan bog‘liq bir qator muammolar ilmiy 
jihatdan tahlil etilgan. Muallif, jamiyatda ijtimoiy institutlar, xususan, fuqarolik jamiyati institutlari, 
uning shakllari faoliyatidagi o‘zgarishlar, ularning transformatsiyalashuvi jarayoniga nisbatan 
turlicha qarashlar asosida ta’riflar, shu nuqtai nazardan, avvalo, mutaxassislar tomonidan ushbu 
tushunchaning mazmun-mohiyatini, ilmiy konseptual asoslari, ushbu jarayonda jamiyatda ijtimoiy 
munosabatlarni, xususan, fuqarolik jamiyati va uning shakllariga xos  o‘zgarishlarning davlat va 
jamiyat boshqaruviga ta’siri tadqiq etilgan. 

Kalit so‘zlar: Yangi O‘zbekiston, ijtimoiy-siyosiy institutlar, modernizatsion, omillar, 
fuqarolik jamiyati institutlari, ijtimoiy munosabatlar, transformatsiya, modernizatsiya, 
takomillashtirish, ijtimoiy tizimi, ijtimoiy ong, sotsiologik tahlil, doimiylik, muntazamlilik, 
sinergetika,  ijtimoiy institutlar, transformatsiya,  ijtimoiy-siyosiy munosabatlar, evolyutsiya, ta’sir 
jarayonlari, davlat, jamiyat, fuqarolar, ijtimoiy ong shakllari, siyosiy mafkura, sotsiologik yondashuv. 

ТЕНДЕНЦИИ СОЦИАЛЬНОЙ ТРАНСФОРМАЦИИ В НОВОМ УЗБЕКИСТАНЕ (на 
примере институтов гражданского общества) 

 
АННОТАЦИЯ  

В статье анализируется роль основных институтов общества в повышении социальной 
и политической активности граждан, государства и политической системы, а также прогнозы 

достижения уровня показателей существования гражданского общества в новом обществе, в 
частности, перспективы развития Нового Узбекистана. При этом отсутствие единой 
концепции развития институтов в данном контексте во многом обусловлено постоянным 
изучением тенденций изменения социальных институтов, факторов и механизмов развития и 
трансформации их деятельности, а также определение механизмов реализации 
преобразований в своей деятельности исходя из интересов граждан, проанализирован ряд 
проблем с научной точки зрения, связанных с развитием рассмотренных вопросов. Автор 
определяет социальные институты в обществе, в частности институты гражданского 
общества, изменения в деятельности его форм, определения, основанные на различных 
взглядах на процесс их трансформации в обществе, в частности гражданском обществе, и 
влияние изменений, характерное для него, его формы по государственному и общественному 
управлению. 

Ключевые слова: Новый Узбекистан, общественно-политические институты, 
модернизация, факторы, институты гражданского общества, социальные отношения, 
трансформация, модернизация, совершенствование, социальная система, общественное 
сознание, социологический анализ, преемственность, закономерность, синергетика, 
социальные институты, трансформация, общественно-политические отношения , эволюция, 
процессы влияния, государство, общество, граждане, формы общественного сознания, 
политическая идеология, социологический подход. 

TRENDS OF SOCIAL TRANSFORMATION IN THE NEW UZBEKISTAN (on the example 

of civil society institutions) 
 

ABSTRACT  
The article analyzes the role of the main institutions of society in increasing the social and 

political activity of citizens, the state and political system, as well as the forecasts of how to reach the 
level of the indicator of the existence of civil society in new societies, in particular, the prospects for 
development in New Uzbekistan. At the same time, the lack of a single concept for the development 
of institutions in this context is largely due to the continuous study of the trends of change of social 
institutions, the factors and mechanisms of the development and transformation of their activities, 
and the determination of the mechanisms of implementing transformation in their activities based on 
the interests of citizens. a number of problems related to development have been scientifically 
analyzed. The author defines social institutions in society, in particular civil society institutions, 
changes in the activity of its forms, definitions based on different views on the process of their 
transformation. social relations in society, in particular civil society and the impact of changes 
specific to its forms on state and community management. 

Key words: New Uzbekistan, socio-political institutions, modernization, factors, institutions 
of civil society, social relations, transformation, modernization, improvement, social system, social 
consciousness, sociological analysis, continuity, regularity, synergetics, social institutions, 
transformation, socio-political relations, evolution, influence processes, state, society, citizens, forms 
of social consciousness, political ideology, sociological approach. 

 
KIRISH 
Zamonaviy ijtimoiy fanlarda fuqarolik jamiyati institutlarining takomillashib borishi hamda 

transformatsiya jarayonlari doimiy ravishda chuqur tahlil etib borilmoqda. Zero, har bir davlat va 
jamiyatga xos fuqarolik jamiyati institutlari o‘zining rivojlanish va yangilanish (transformatsiya), 

o‘zgarish, qonuniyatiga ega. Dunyo miqyosida sodir bo‘layotgan so‘nggi o‘zgarishlarning ko‘lami 
hamda axborotlashuv darajasi davlatlarning ijtimoiy tizimi barqarorligi bilan bog‘liq bir qator 
muammolarni keltirib chiqarmoqda. Bunda fuqarolik jamiyati institutlarining yangiliklar qabul qilishi 
va unga tayyorgarligi omili muayyan davlatning siyosiy tizimi, shu asosda ijtimoiy barqarorligi bilan 
bog‘liq bo‘lib qolmoqda. Yangi O‘zbekistonda ijtimoiy tizimning mustahkamligini taʼminlash hamda 
uni jahon miqyosida o‘z o‘rniga ega bo‘lishi omillarini ilmiy, amaliy xususiyatlarini tadqiq etish 
hamda bu borada yuqoridagi muammo yuzasidan amaliy takliflar ishlab chiqish doimo dolzarb 
hisoblanadi.  

METODOLOGIYA 
O‘zbekistonda yangi zamonaviy jamiyat qurish eʼlon qilingan ekan, uning asosiy yo‘nalishi 

bevosita jamiyatning asosiy institutlarning transformatsiyalashuvini kengaytirish asosida kechishi 
lozimligi belgilab olindi. “Biz Yangi O‘zbekistonni xalqimiz bilan birga barpo etamiz, degan 
ulug‘vor maqsadni o‘z oldimizga qo‘yganmiz. Bu borada “Jamiyat – islohotlar tashabbuskori” degan 
g‘oya kundalik faoliyatimizga tobora chuqur kirib bormoqda”. Ushbu jarayonning yangicha ijtimoiy, 
siyosiy, maʼnaviy mazmun kasb etishini hisobga olgan holda, mahalliy davlat hokimiyati organlari 
va fuqarolik jamiyat institutlari o‘rtasidagi o‘zaro hamkorligiga doir siyosiy tadbirlarni amalga 
oshirish bugungi kunda davlatlar, jumladan, Yangi O‘zbekiston oldida turgan muhim ijtimoiy 
strategik vazifalardan biri hisoblanadi.  

ASOSIY QISM 
Bu boradagi islohotlarning asosiy markazida fuqarolik jamiyati institutlari alohida o‘rinni 

egallaydi. Zero, demokratik davlatlarning detsentralizatsiyalashuvi (nomarkazlashtirish) amalga 
oshishida ular yetakchi ahamiyat kasb etadi. 1993-yil 2-sentyabrda qabul qilingan “Mahalliy davlat 
hokimiyati to‘g‘risida”gi qonunning 1-moddasiga ko‘ra, viloyat, tuman, shahar hokimi viloyat, tuman 
va shaharning oliy mansabdor shaxsi bo‘lib, ayni bir vaqtda tegishli hududdagi vakillik va ijroiya 
hokimiyatini boshqaradi. Viloyat hokimi, Toshkent shahar hokimi O‘zbekiston Respublikasi 
Prezidenti va tegishli xalq deputatlari Kengashi oldida hisobdordir.  

Tuman, shahar hokimi yuqori turuvchi hokim va tegishli xalq deputatlari Kengashi oldida 
hisobdorligi belgilangan. Bu jamiyatda fuqarolik jamiyati institutlarining zaruriyatini belgilab 
beruvchi omillardan biridir.  

Rossiyalik sotsiolog olim O.Remiganing fikriga ko‘ra, fuqarolik jamiyati institutlarini davlat 
tomonidan amalga oshirilayotgan va mamlakatdagi o‘zgarishlarga tezlik bilan moslashuvchi 
mexanizmiga (aholi bilan yaqinlik,  aholining ko‘p qismi hududlarda istiqomat qilishi va h.k) ega 
ekanligi bilan har bir demokratik jamiyat, xususan, O‘zbekiston misolida zarur boshqaruv instrumenti 
ekanligini taʼkidlab o‘tadi [1, – Б. 25]. 

Transformatsiyalashuv tendensiyalari cheksiz, turli-tuman. Xususan, O‘zbekiston 
Respublikasining 2035-yilgacha rivojlanish strategiyasining 1-yo‘nalishida O‘zbekistonning 
rivojlanishiga taʼsir qiluvchi omillarning davlat boshqaruvi, ijtimoiy hayotning boshqa sohalari bilan 
bog‘liq jihatlarida quyidagilar alohida ko‘rsatilganligi muammoning ahamiyatini yana bir bor 
ko‘rsatib berishga xizmat qiladi: 

1. Davlat hokimiyatining bo‘linishi tamoyili buzilishi holatlari; 
2. Davlat moliya manbalaridan samarasiz foydalanish holatlari; 
3. Korrupsiyaga qarshi kurashish mexanizmlarining to‘liq yo‘lga 

qo‘yilmaganligi; 
4. Qonun chiqaruvchi organ faoliyatida yangi yondashuvlarning hamon 

yetishmayotganligi.  
Ko‘rinib turganidek, O‘zbekistonda davlat boshqaruvini, ayniqsa, fuqarolik jamiyati 

institutlarini isloh qilish, zamon talablariga moslashtirish alohida ahamiyat kasb etadi. Chunki, 
fuqarolik jamiyati institutlari jamiyatda ijtimoiy nazoratni o‘rnatishda katta rol o‘ynaydi. 

Yangi O‘zbekistonda fuqarolik jamiyati institutlarini yana-da takomillashtirish – demokratik 
islohotlar samarasida yetakchi o‘rin egallaydi. Shu nuqtai nazardan, fikrimizcha, fuqarolik jamiyati 
institutlari faoliyatini tubdan takomillashtirishda quyidagi mexanizmlarni qo‘llash maqsadga 
muvofiq, deb hisoblaymiz: 

1. Mahalliy davlat hokimiyati organlari faoliyati qonunlarga muvofiqligini taʼminlashda 
fuqarolik jamiyati institutlari, siyosiy partiyalar hamda NNTlar bilan hamkorligini taʼminlovchi 
yagona platformani shakllantirish (bunda mahalliy hokimiyat organlari faoliyatida “jamoatchilik 
nazorati”ni o‘rnatish nazarda tutilyapti – muallif); 

2. Sohaga tegishli bo‘lgan qonunchilikni zamon talablaridan kelib chiqqan holda yangi 
normalar bilan to‘ldirish va bunda davlat va jamiyat munosabatlaridagi o‘zgarishlarni hamda 
mahalliy hokimiyat organlari faoliyatini muvofiqlashtirishda fuqarolik jamiyati institutlari bilan 
hamkorlikni ko‘rsatib o‘tish; 

3. Davlat hokimiyatini takomillashtirish bilan bog‘liq bo‘lgan vazifalarni amalga 
oshirishda fuqarolik jamiyati institutlari tomonidan kompleks yondashuvni amalga oshirish; 

4. Mahalliy hokimiyat bilan birgalikda joylardagi ijtimoiy-siyosiy munosabatlarni 
tartibga solishda ishtirok etishga xizmat qiladigan fuqarolik jamiyati institutlari va NNTlar 
salmog‘ini oshirish. 

Fuqarolik jamiyati institutlarining boshqaruv hamda jamiyat aʼzolari hamkorligini 
taʼminlashga doir mexanizmlarini joriy etish masalasi (transformatsiyalashuv asosida) yangi jamiyat 
qurish jarayonidagi davlatlar, xususan, Yangi O‘zbekiston barqarorligining asosiy kafolati bo‘lib 
xizmat qiladi. “O‘zbekiston taraqqiyotining hozirgi yangi bosqichida yurtimizda amalga 
oshirilayotgan islohotlar samaradorligini taʼminlash ko‘p jihatdan siyosiy jabha, ayniqsa, davlat 
boshqaruvining ijtimoiy sohasidagi faoliyatni tubdan takomillashtirish bilan uzviy bog‘liqdir” [2, – 
Б. 86].  

Shuni alohida taʼkidlash lozimki, o‘zgarib borayotgan ijtimoiy munosabatlarda fuqarolik 
jamiyati institutlarining transformatsiyalashuvi masalasi har qachongidan muhim ahamiyat kasb 
etmoqda.  

“Davlatlarga xos demokratiya tamoyillari darajasini belgilashda (ayniqsa, yangi islohotlar 
davrida) fuqarolik jamiyati institutlarining siyosiy qarorlar qabul qilish, davlat va jamiyat 
munosabatlarini institutsional tartibga solish hamda shaxslar (fuqarolar) qaror qabul qilish huquqiga 
ega bo‘lishi taʼminlanishi bilan asoslanadi” [3, – С. 45].   

Yana bir sotsiologik qarashlarga ko‘ra, “davlat va jamiyatlarga xos yangilanishlar qay tarzda 
kechishi, davlat boshqaruv tartibotining mustahkamligi uning vakillik demokratiyasining fuqarolik 
jamiyati institutlari asoslari bilan izohlanadi” [4, С. 85].  

Yana bir  ilmiy qarashga ko‘ra, “fuqarolik jamiyati institutlarining yangi jamiyat (davlat)ni 
shakllantirishdagi asosiy ishtiroki darajasini “moderator” funksiyasini bajargan holda, tizimning 
boshqa barcha elementlarini yagona bir butunlikka birlashtirishda ko‘rinadi” [5, №. 12].  

Bizning fikrimizcha, yangilanayotgan jamiyatlarda fuqarolik jamiyati institutlarining faoliyati 
fuqarolarning ijtimoiy, siyosiy faolligi oshishi fonida kechsa, ushbu jamiyatdagi transformatsion 
jarayonlar o‘z samarasini bera boshlaydi.  

Bu o‘rinda jamiyat institutlarining yana bir asosiy vazifasi – jamiyatda turli tartibli va 
tartibsiz qarashlar, manfaatlarni milliy asoslar negizida yakdillashtirish bilan ham muhimdir. Bu 
o‘ziga xos jamiyat qonuni. Bu o‘zgarishlar davlatning ichki va tashqi imkoniyatlari, uning aʼzolari 
ehtiyojlari darajasi, shu bilan birga, fuqarolik jamiyati institutlarining faoliyati bilan chambarchas 
bog‘liq.  

Yosh olim K.Mirzaaxmetovning fikricha, “Davlat va jamiyat munosabatlari tarixiy 
jarayonlar davomida doimo o‘zgaruvchanlik xususiyatiga ega”. Davlat boshqaruv tizimi ijtimoiy 
hayotning o‘zi kabi tarixiy taraqqiyot davomida o‘zgarib, yangilanib, takomillashib boradi [6, – Б. 
81]. 

Jamiyatda fuqarolik jamiyati institutlarining transformatsiyasi muqarrar ijtimoiy jarayon. 
Boisi, tezlashib borayotgan axborotlashuv hamda buning natijasida fuqarolarning  tizimga, ijtimoiy 
ehtiyojlarini amalga oshirishga bo‘lgan ehtiyoji, talabi oshib boradi. Bu jamiyatda turli institutlarning 
mavjud bo‘lishi, fuqarolarning fikr va qarashlarini o‘zida mujassam etishi asosida siyosiy tizimni 
mustahkamlash, uni yangicha qarashlar bilan to‘ldirib borish asosida isloh qilinishi lozim. S.Savin 
“O‘zgarib borayotgan jamiyatda barqarorlik” mavzusidagi tadqiqotida jamiyatdagi barqarorlikning 

obyektiv omillari qatoriga aynan fuqarolik jamiyati institutlarining turg‘unligi va davlatning 
hokimiyatlarga bo‘linishi tizimining samaradorligini kiritadi [7, – С. 29].   

Yangi O‘zbekistonda fuqarolik jamiyati institutlarining yanada takomillashgan ko‘rinishini 
shakllantirish maqsad qilingan. Bu jarayon ijtimoiy institutlar faoliyati bilan bog‘liq. Boisi, 
zamonaviylashuv jarayoni davlatlar va jamiyatlar o‘rtasidagi turli tarzda kuzatiladigan hamkorlik 
ko‘rinishi va yo‘nalishida kechadi. Yaʼni aytmoqchimizki, jamiyat hayotidagi transformatsion 
o‘zgarishlar uzluksiz davom etadigan jarayondir. Bu jarayonning imkoniyatlarini va istiqbollarini 
aniqlash, jamiyatda targ‘ib etish, fuqarolarning faolligini oshirish negizida ijtimoiy munosabatlarni 
takomillashtirish vazifasi siyosiy institutlar zimmasiga tushadi. Boisi, zamonaviy jamiyat qurish – 
yangicha qarashlar, siyosiy taʼsir bilan birga kechuvchi hodisadir. Zamonaviy jamiyatlar shakllanishi 
bilan erkinlik va masʼuliyat o‘rtasidagi ulkan tafovutning mavjudligi bilan tavsiflanib, birinchi galda, 
yangi rivojlanishning shakllanishi bilan, ikkinchidan, o‘z-o‘zini boshqaruvchi fuqarolik jamiyati 
institutlari salohiyatidan foydalanish muammolari bilan birgalikda kechadi [8, №.1 (41)].  

Fikrimizcha, fuqarolik jamiyati institutlari yanada faollashtirish va zamon talablariga 
moslashtirishda kechiktirib bo‘lmaydigan vazifalar bor, ularni aniq belgilab, uning ishlash 
mexanizmlarini aniqlash maqsadga muvofiq va ular quyidagilardir: 

1. Fuqarolik jamiyati institutlarini takomillashtirish asnosida, mahalliy boshqaruv tizimini 
isloh qilish, jumladan, hokimlarning to‘g‘ridan-to‘g‘ri saylanishini joriy qilish, ixcham, professional 
mahalliy kengashlarni shakllantirish hamda hokimlarning xalq va mahalliy kengashlar oldidagi 
hisobdorligini amalda taʼminlashni shu kunlarda sodir bo‘layotgan voqealarning yechimi sifatida 
ko‘ramiz;  

2. Fuqarolik jamiyati institutlarini rivojlantirish orqali ijtimoiy nazorat o‘rnatiladi va mahalliy 
boshqaruvdagi rahbarlar markazdan tayinlanishi kerak emas, ko‘proq hududlarda shakllangan, 
liderlardan (aslida mahalliy boshqaruv organi faoliyatini takomillashtirishning asosiy sharti shu 
yerda) bo‘lishi lozim. Bunga bosqichma-bosqich o‘tilishi kerakligi taʼminlanadi.  

Ammo ayni paytda bunday ko‘lamdagi va riskdagi konstitutsiyaviy islohotlarni birdaniga 
amalga oshirishga hech kim tayyor emas. Bu kamida 3-5 yillik tayyorgarlikni, puxta-pishiq 
tadqiqotlarni talab qiladi. Lekin bu islohot baribir kerak. Bu ijtimoiy transformatsiya hodisasi sifatida 
asta-sekin amalga oshirilishi lozim bo‘ladi. Fikrimizcha, aholining, ayniqsa, joylardagi 
fuqarolarimizning kayfiyatini, ularning norozilik darajasini o‘rganadigan mustaqil va muqobil 
institutlar kerak. Ular xoh yopiq, xoh ochiq ishlasin, hukumatga u yoki bu tuman, viloyatdagi 
norozilik kayfiyati haqida tahliliy axborot taqdim etib borishi kerak. Xalq qabulxonalari ham xuddi 
shu vazifani bajarishlari kerak edi, aslida. Ko‘rib turibmizki, ular ham baʼzida haqiqiy holatni 
bermayapti. Shuning uchun mamlakatda ichki siyosatni tahlil qiladigan mavjud institutlar negizida 
yoki “Ijtimoiy fikr”ga muqobil ravishda mustaqil sotsiologik tadqiqotlar institutlari faoliyatini yo‘lga 
qo‘yishning vaqti keldi. Bugungi kunda hatto Rossiyada avtoritar boshqaruv holatida nufuzli 
sotsiologik tadqiqot institutlari federal hukumatga joylardagi muammolarni oldindan tahlil qilish, 
ularni hal qilishga, kerak bo‘lsa, markazdan resurs va boshqa yordam ajratish borasida qarorlar qabul 
qilishga zamin yaratib kelayapti.  

Tan olish kerak, yangi jamiyatlarda fuqarolik jamiyati institutlarining transformatsiyalashuvi 
tendensiyasi ko‘p qirrali ahamiyat kasb etadi. Zamonaviylashuv va globallashuv munosabatlarida 
siyosiy institut sifatida davlat (hukumat)ning meta-institut sifatida boshqa institutlar va ularning 
o‘zaro aloqalari bilan bog‘liq holda markaziy boshqaruvchi va integratsiya qiluvchi sifatidagi roli 
asosiy o‘rinni egallaydi. Yangilanishlar davomida, xususan, O‘zbekistonda zamonaviylik 
munosabatida siyosiy institutlarning asosiy vazifasi sifatida talqin etiladigan insonlarning yagona 
maqsadi, shuningdek, davlatga ishonch, moyillik hissini shakllantirish bilan effektivligi nuqtai 
nazaridan “g‘oyalar markazi” (“aql markazlari” ham) vazifasini bajarib beradi.  

XULOSA 
Xulosa o‘rnida shuni aytish mumkinki,  yangilanishlar davomida, xususan, O‘zbekistonda 

zamonaviylik munosabatida fuqarolik jamiyati institutlarining asosiy vazifasi sifatida talqin 
etiladigan insonlarning yagona maqsad, shuningdek, davlatga ishonch, moyillik hissini shakllantirish 
bilan effektivligi nuqtai nazaridan g‘oyalar, mafkuralar bazasi vazifasini bajarib beradi. Shu bilan 

birga, transformatsion jarayon o‘zida faqat ijobiylik bilan birga siyosiy, mafkuraviy qarama-
qarshiliklar ko‘rinishidagi ijtimoiy munosabatlarni ham ifodalaydi. “Zamonaviy jamiyatlarda 
fuqarolik jamiyati institutlarining yana bir boshqaruvchanlik va taʼsirchanlik darajasi – ularning qay 
tarzda tashkil topganligi bilan ifodalanadi, shu bilan birga, ularning jamoaviy tanlov, qarashlar 
asosida tashkil topishi hisoblanadi” [9, – С.13]. Zero, har bir jamiyatda ijtimoiy nazorat 
institutlarining bo‘lishi, ijtimoiy ixtiloflar darajasini kamaytirishda, oldini olishda yetakchi ahamiyat 
kasb etadi. 

